ԱՄՓՈՓԱԹԵՐԹ
​​​«Գնման պայմանագրում փոփոխություններ կատարելու թույլտվություն տալու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	06.12.2022թ.

	
	N /27.3/54366-2022

	«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի 2-րդ կետն անհրաժեշտ է վերանայել` նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասը, համաձայն որի` անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ բան սահմանված չէ:
	Ընդունվել է, 2-րդ կետը հանվել է:

	2. Ֆինանսների նախարարություն


	06.12.2022թ.

	
	N 01/26/21417-2022

	Առաջարկություններ չունենք
	Ընդունվել է

	3. ՀՀ վարչապետի աշխատակազմի իրավաբանական վարչություն
	23.12.2022թ.

	
	N 02/16.4/42503-2022

	Ներկայացված նախագծի 1-ին կետով նախատեսվում է թույլատրել ՀՀ պաշտպանության նախարարությանը (…) պայմանագրով նախատեսված ապրանքների մատակարարման ժամկետները երկարաձգել՝ «ԼԻԲՐԱ-Ս» սահմանափակ պատասխանատվության ընկերության նկատմամբ չկիրառելով պայմանագրով նախատեսված տույժերն ու տուգանքները: Սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմի չկիրառելու հետ կապված կարգավորում:

Միևնուն ժամանակ հարկ է նկատի ունենալ, որ որոշման նախագծի նախաբանում նշված հղումը՝ ՀՀկառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետը, իրավական հիմք չի կարող հանդիսանալ որոշման ընդունման համար, քանի որ տվյալ կետով նախատեսված պայմանը կարող է կիրառվել, եթե հրապարակված կամ մասնակցին տրամադրված չէ հրավեր, իսկ ներկայացված նախագծով նախատեսվում է փոփոխություն կատարել գնման պայմանագրում:
	Չի ընդունվել
ՀՀ կառավարության 13.10.2022թ. N1593-Ն որոշման 3-րդ կետով սահմանված անցումային դրույթների համաձայն` որոշման պահանջները չեն տարածվում մինչև սույն որոշումն ուժի մեջ մտնելը սկսած և դեռևս չավարտված գնման գործընթացների, ինչպես նաև կնքված և գործող պայմանագրերի վրա:



